
Ja der Wurmbader bin i
wann de Wurmerl baden, des mog i
hob i dennaschd gar a so a Freid
wenn's strampeln und zappeln wia ned gscheid.

Do sitz i mi bloß in aller Ruah
in mein Klappstuhl nei schau eahna zua
wia's de Fischal schneidig animiern
zum knappern, zum beißn
und i brauch's bloß rausziagn.

(… brauchst as bloß probiern,
des muaßt ned studiern, Herr Lehrer ...)

SO a kloane Dosn voller Wurm
is des ned da Wahnsinn, wia's do wurrlt?
Kanndast ja glei moana, dene wärs vui z'eng
dabei lachen's und sogn: “Mei so scheng”.

Und sie schlängeln voller Eleganz
mei I kannts fei ned, welch Würmertanz!
Grad weil sie sich gar so schnoi, agil bewegn
is's für mi - (zum Fischen) - a wahrer Segn!

Tiefgründig ham's mich in ihrem Bann
ja des deafts ma glaubn, des is koa Schmarrn
Wo a Dackel oder d'Katz dich niemals frisst
kannst bei dene sicher sei, dass'd dro bist.

Doch des macht nix, weil sie sich so gfrein
s'eahna so guad schmeckt, ja zu beneidn!
Bis du schaugst do fressn sie dich weg vom Fleck
do macht's schnapp schnapp schnapp und schon du bist weg!

